Badedaach   

Refrain:

Samsdaach is Badedaach, ob de wills oder nit, et weed jebaad

Dat hätt he Tradition, zick dausend Johre schon

Alles in de Bütt erinn, einmol de Woch, do muß dat sinn

de janze Köch is sickenaaß un die Jummient hätt Spaß.

1.

Samsdaach middaach koot noh drei, alles steiht in einer Reih

wie immer mit en nem Handooch ungerm Ärm

Die Bud röch joot noh Badedas, dat jitt ene schöne Badespaß

endlich is et Wasser richtig wärm.

Zuesch dä Pap un dann de Mamm

de Pänz, de kumme spähder dran

uch de Katz kütt in die Wann.

Refrain:

Samsdaach is Badedaach...

2.

Neulich wor de Mamm nit do, dä Papa säht, mer kumme klor

un zoppt dat kleene Susi in de Bütt   -   erinn

Hoor jewäsche, Zäng jeschrupp, alles flöck im rubbedidupp

denn in fünneff Minutte is de Spochtschau drin.

Op einmal schreit dat Kleen eruss

„De Mamm trikk mer beim Bade,

evver sonst de Schluffe uss !“

Refrain:

Samsdaach is Badedaach....

Bridge

Noh zwei Stund losse mer et Wasser russ

denn dat süht jetz ald wie e Moorbad uss.

Doch dofür hätt et nix jekoss

un nächste Samsdaach jeit et widder loss.

2 x Refrain:

Samsdaach is Badedaach...

